
				এই পাতাটির মুদ্রণ সংশোধন করা প্রয়োজন। 
১১শ অধ্যায় ] ঐতিহাসিক সার-সংগ্ৰহ Vyy
বিরোধ। বাবীলোনীয়, ফিনিসীয়, আৱব্য, তুরুক, যুগে যুগে আসিয়ার কত জাতির সহিতই ইয়ুরোপের বিষম দ্বন্দ্ব উপস্থিত হইল-এখনই বা কে বলিতে পারে, যে দ্বন্দ্বের অবসান হইয়াছে ?
গ্ৰীক চরিত্রে এই একটা মারাত্মক ক্রটি ছিল, যে ভিন্ন ভিন্ন রাষ্ট্রের অধিবাসীরা স্বদেশের ঘোর দুর্দিনেও তুচ্ছ স্বাৰ্থ ভুলিয়া একপ্ৰাণ একমন। হইয়া শত্রুর সহিত যুঝিতে পারিত না। লীডিয়ার সহিত যুদ্ধ উপস্থিত হইলে, সম্রাটু খসরু যবনদিগকে ক্রীসসের পক্ষ ত্যাগ করিয়া তাহাকে সাহায্য করিতে আহবান করেন। তাহারা এই প্ৰস্তাবে সম্মত হইল না। এজন্য লীডিয়া জয় করিয়া খসরু এক মিলীটস ছাড়া আর সমস্ত গ্ৰীক পুরী অধিকার করিবার উদ্দেশ্যে বিপুল বাহিনী প্রেরণ করিলেন, কিন্তু তখনও তাহাদিগের মিলিত হইয়া শক্ৰকে প্রতিরোধ করিবার সুমতি হইল না। ? তাহারা শুধু একসঙ্গে স্পার্টার সাহায্য ভিক্ষা করিল; কিন্তু স্বার্থপর স্পার্টানেরা তাহাদিগের সকাতর আবেদনে ভ্ৰক্ষেপও করিল না। সুতরাং একে একে সমুদায় গ্ৰীক রাষ্ট্র পারসীক সাম্রাজ্যের কুক্ষিগত হইল। ৫৩৮ সনে খসরু বাৰীলোন অধিকার করেন। আমেনিয়া, হীর্কানিয়া, পার্থিয়া, বাহিলক ও আফগানিস্থানের কিয়দংশ, এবং ভূমধ্যস্থ সাগর হইতে জাক্ষার্টস নদীর তীর পর্য্যন্ত সমগ্ৰ ভূভাগ ইহার সাম্রাজের অন্তভূতি ছিল। মৃত্যুর পরে পুত্ৰ কাৰীসীস (Camilyses) মিসর জয় করেন। পারম্ভে বিদ্রোহ উপস্থিত হইয়াছে শুনিয়া কাম্বীসীস মিসর হইতে স্বদেশে যাত্রা করিলেন। পথিমধ্যে র্তাহার অপমৃত্যু হইল (৫২২ সন)। পরবৎসর দারয়বহুশ (Darius, সংস্কৃত ধারায়ন-বসুস) পারস্তের সিংহাসন অধিকার করেন। খসরুর কন্যা ও কাৰীসীসের বিধবা পত্নী আটাসাকে (Atossa) বিবাহ করিয়া ইনি পুর্বতন রাজবংশের সহিত ঘনিষ্ঠ সম্বন্ধে সম্বন্ধ হইলেন। * দারিয়ুস অতি দক্ষ ও মহানুভব সম্রাট ছিলেন। হীয়ডটসের ইতিহাসে ইহার নানা গুণের অনেক দৃষ্টান্ত আছে। সার্ভিস হইতে সুসা পর্যন্ত সাড়ে সাতশত ক্রোশ দীর্ঘ রাজপথ নিৰ্ম্মাণ ইহার এক প্ৰধান কীৰ্ত্তি। এতদ্বারা গ্ৰীকদিগের ভৌগোলিক জ্ঞানের উন্নতি হইয়াছিল। ইনি সাম্রাজ্যটা কুড়ি প্রদেশে বিভক্ত করিয়া এক এক প্রদেশ এক

